
INDIVIDUAL TA'LIM
SHAROITIDA

TALABALARNI KASBIY
FAOLIYATGA TAYYORLASH
SAMARADORLIGINI
PEDAGOGIK TAJRIBA-SINOV
VA MATEMATIK-STATISTIK
TAHLIL ASOSIDA BAHOLASH

Gulbaxor Abdullayevna Gaynazarova
Mustaqil tadgigotchi, p. f. f. d., (PhD), dotsent
ORCID-0009-0003-4133-1762

Annotatsiya: Mazkur maqolada individual ta’lim sharoitida talabalarni kasbiy faoliyatga tayyorlashga yo‘naltirilgan didak-
tik tizim samaradorligini aniglashga garatilgan pedagogik tajriba-sinov ishlarining mazmuni va natijalari yoritiigan. Tala-
balarning kasbiy faoliyatga tayyorlik darajasi motivatsion-qadriyatli, kognitiv-operatsion, faoliyat-amaliy hamda refleksiv-
metakognitiv mezonlar asosida kompleks baholangan. Tajriba-sinov ishlari aniglashtiruvchi, shakllantiruvchi va yakuniy
bosqichlarda amalga oshirilib, tajriba va nazorat guruhlari natijalari giyosiy tahlil gilingan. Yakuniy natijalar tajriba guruhida
kasbiy tayyorgarlik darajasining sezilarli oshganligini ko‘rsatgan. Natijalarning statistik ishonchliligi Pirsonning x> mezoni
asosida tekshirilib, x* hisoblangan = 15,25, x2 kritik = 5,991 ekanligi aniglandi. x* hisoblangan > x? kritik bo‘lishi tajriba
va nazorat guruhlari o‘rtasidagi fargning statistik jihatdan ahamiyatli ekanligini hamda individual ta’lim asosida ishlab
chigilgan didaktik tizim samaradorligini tasdigladi.

Kalit so‘zlar: individual ta’lim, kasbiy faoliyatga tayyorlash, didaktik tizim, pedagogik tajriba-sinov, kasbiy tayyorgarlik,
motivatsion-gadriyatli mezon, kognitiv-operatsion mezon, faoliyat-amaliy mezon, refleksiv-metakognitiv mezon, integral-
lashgan natijalar, Pirson x> mezoni, matematik-statistik tahlil, bo‘lajak pedagoglar.

Abstract: This article presents the content and results of a pedagogical experimental study aimed at determining the
effectiveness of a didactic system designed to prepare students for professional activities in the context of individualized
education. The students’ level of readiness for professional activity was comprehensively assessed based on motiva-
tional-value, cognitive-operational, activity-practical, and reflexive-metacognitive criteria. The experimental study was
conducted in three stages: diagnostic, formative, and final, with a comparative analysis of the results obtained from the
experimental and control groups. The final results demonstrated a significant increase in the level of professional read-
iness among students in the experimental group. The statistical reliability of the results was assessed using Pearson’s
¥2 test, yielding x? calculated = 15.25 and x2 critical = 5.991. Since x2 calculated > ? critical, the difference between the
experimental and control groups was statistically significant, confirming the effectiveness of the didactic system devel-
oped on the basis of individualized education.

Key words: individualized education, preparation for professional activity, didactic system, pedagogical experiment, pro-
fessional readiness, motivational-value criterion, cognitive-operational criterion, activity-practical criterion, reflexive-meta-
cognitive criterion, integrated results, Pearson’s x? test, mathematical and statistical analysis, future educators.

AHHOTaumsA: B cTatbe oCBeLLAOTCA coaepXaHue u peaynbraThl NegarorMyeckort SKCnepuMeHTanbHO-0MbITHON paboThl,
NPOBEAEHHON C Lienblo onpeneneHns ageKTMBHOCTU ANAAKTUHECKOW CUCTEMbI, HanpaBneHHOW Ha MOArOTOBKY CTYy-
OEHTOB K NpodheccrmoHanbHom 4eATENBHOCTY B YCIIOBUSIX MHOMBUAYaNbHOrO 00y4YeHUsi. YpOBEHb rOTOBHOCTU CTYAEHTOB
K MpodeccuoHanbHom 4eATENbHOCTA KOMIMIIEKCHO OLEHMBAICS MO MOTMBALMOHHO-LEHHOCTHOMY, KOTHUTUBHO-OMNEpaLy-
OHanbHOMY, AeATENIbHOCTHO-MPaKTUYECKOMY U pedeKCUBHO-METAKOTHUTUBHOMY KpuUTepusaM. Meaarornyeckmin akcnepu-
MEHT NPOBOAMIICSA HA KOHCTaTUPYHOLLEM, (POPMUPYHOLLEM U 3aKIIOYUTENBHOM 3Tanax, pe3ynbTaTbl SKCNEPUMEHTaNbLHON
N KOHTPOSbHOWM rpynn NoABEpPrannchb CpaBHUTENBHOMY aHanuay. IToroBble pesynbsTaThl Nokasanu CyLeCTBEHHOE MOBbI-
LeHVe YPOBHSI NPOtECCUOHANbLHON FOTOBHOCTW CTYAEHTOB 3KCMEpUMEHTanbHONM rpynnbl. CTatucTnyeckass JOCTOBEP-
HOCTb pe3ynbTaToB NPoBepsiach C MCNofib3oBaHNEM KpuTepus X2 MNupcoHa: x? pacy. = 15,25, X2 kput. = 5,991. Nockonbky
X2 pacy. > ¥ KpUT., YCTAHOBMEHO CTATUCTUYECKN 3HAYMMOE Pasnuyme Mexay SKCrepUMeHTanbHOM N KOHTPONbHOW rpyn-
namu, 4To noaTeepxaaeT 3dEKTUBHOCTbL pa3paboTaHHOM Ha OCHOBE WMHAMBUAYanbHOTO 0OyYeHUs AMOAKTUYECKON
CUCTEMBI.

nHOMBUAyarnbHoe 00y4YeHue, MOATOTOBKA K MPO(ECCHOHANbHON AEATEeNbHOCTW, AndakTuveckas
cucteMa, MedarorMyeckuii 9KCMEepUMEHT, NMpogeccHoHanbHas NoaroTOBIIEHHOCTb, MOTUBALMOHHO-LEHHOCTHBIA Kpwi-
TEPUIN, KOTHUTUBHO-OMEPALMOHANbHBIA KPUTEPUIA, AEATENbHOCTHO-NPAKTUYECKUI KPUTEPUN, PEdIEKCHBHO-METAKON-
HUTUBHBIA KPUTEPWUIN, UHTErpUpOBaHHbIE pe3ynbTaThbl, KpUTepuin X2 MupcoHa, MaTeMaTuKO-CTaTUCTUYECKUA aHanus,
Gyoywme neparoru.

Bugungi kunda oliy ta’lim tizimida bo‘lajak pedagoglarni kasbiy faoliyatga tayyorlash jarayonini zamonaviy
mehnat bozori talablari, ta’lim mazmunining individuallashuvi hamda talabaning shaxsiy ta’lim ehtiyojlarini
hisobga olish asosida tashkil etish muhim pedagogik vazifalardan biri sifatida namoyon bo‘iImogda. Oliy ta’lim
jarayonida talabaning tayyor bilimlarni o‘zlashtiruvchidan o‘z ta’lim faoliyatini mustaqil rejalashtiruvchi, nazorat
giluvchi va baholovchi faol subyektga aylanishi kasbiy tayyorgarlik mazmuni va texnologiyalarini gayta ko‘rib
chigishni taqozo etmoqda. Shuningdek, oliy ta’lim tizimini 2030-yilgacha rivojlantirish konsepsiyasida ta’lim
jarayoniga ilg‘or pedagogik va ragamli texnologiyalarni joriy etish, talabalarning mustaqil ta’lim olish imkoniyat-
larini kengaytirish hamda ta’lim sifatini oshirish ustuvor yo‘nalishlardan biri sifatida belgilangan 2.

Individual ta’lim talabaning individual gobiliyati, ta’lim ehtiyoji, gizigishi, mavjud tayyorgarlik darajasi va
rivojlanish sur’atlarini hisobga olish imkonini beruvchi pedagogik yondashuv sifatida kasbiy tayyorgarlikni tako-
millashtirish uchun muhim metodologik asos bo‘lib xizmat giladi. Bunda ta’lim jarayoni barcha talabalar uchun
yagona mazmun va metodlar asosida emas, balki ularning individual ta’lim trayektoriyasi, o‘quv imkoniyatlari
va kasbiy rivojlanish ehtiyojlariga mos ravishda tashkil etiladi.

Talabalarning kasbiy faoliyatga tayyorligi fagat nazariy bilimlarning mavjudligi bilan belgilanmaydi.
Mazkur tayyorgarlik kasbiy motivatsiya, bilim va ko‘nikmalarni amaliy faoliyatda qo‘llash, pedagogik vaziyat-
larda mustaqil garor qabul qilish, oz faoliyatini tahlil gilish va natijalarini baholash kabi o‘zaro bog‘liq kompo-
nentlarning integratsiyasi asosida shakllanadi. Shu nuqtayi nazardan, kasbiy tayyorgarlikni kompleks mezonlar
asosida baholash va uning dinamikasini tajriba-sinov orgali aniglash alohida ilmiy-amaliy ahamiyat kasb etadi

Tadgiqotning dolzarbligi, aynigsa, individual ta’lim sharoitida ishlab chiqgilgan didaktik tizimning real ta’lim
jarayonidagi samaradorligini empirik va matematik-statistik jihatdan asoslash zarurati bilan belgilanadi. Bunda
tajriba va nazorat guruhlarining boshlang‘ich hamda yakuniy natijalarini giyoslash, kuzatilgan o‘zgarishlarning
tasodifiy yoki qonuniy xarakterga ega ekanligini aniglash muhim metodologik vazifa hisoblanadi. Shu sababli
mazkur tadgiqotda pedagogik tajriba-sinov natijalari motivatsion-gadriyatli, kognitiv-operatsion, faoliyat-amaliy
hamda refleksiv-metakognitiv mezonlar asosida integrallashgan holda baholanib, olingan natijalarning statistik
ishonchliligi Pirsonning x> mezoni yordamida aniglanadi.

Talabalarni kasbiy faoliyatga tayyorlash muammosi pedagogika, psixologiya va ta’lim metodikasi soha-
larida keng tadqiq etilgan. Mazkur yo‘nalishdagi ilmiy qarashlarda ta’lim oluvchining faol subyekt sifatidagi
mavqei, mustagqil ta’lim faoliyati, 0'z-o‘zini boshqarish, refleksiya va tajriba asosida o‘rganish jarayonlari kasbiy
rivojlanishning muhim omillari sifatida qaraladi.

D. A. Kolbning tajribaviy o‘rganish nazariyasida ta’lim tajriba, refleksiv kuzatish, abstrakt konseptuallashti-
rish va faol tajriba bosqichlarining uzviyligi asosida amalga oshishi ta’kidlanadi . Mazkur yondashuv individual
ta’lim sharoitida talabaning oz tajribasini tahlil qilishi, undan nazariy xulosa chigarishi va olingan bilimlarni yangi
kasbiy vaziyatlarda qo‘llashini ta’minlash nuqtayi nazaridan muhimdir.

Talabaning o'z ta’lim faoliyatini mustaqil boshqgarishi masalasi B. J. Zimmerman tadqgiqotlarida keng yori-
tilgan. Olim o‘z-o‘zini boshqgarib o‘gish jarayonini magsad qo‘yish, faoliyatni rejalashtirish, monitoring qilish,
o‘zini baholash va zarur hollarda o‘quv strategiyalarini qayta tashkil etish jarayonlari bilan bog‘laydi . Ushbu

yondashuyv individual ta’lim sharoitida talabaning o'z ta’lim trayektoriyasini boshqaruvchi subyekt sifatidagi rolini
kuchaytirish uchun metodologik asos bo‘lib xizmat giladi.

P. R. Pintrich va E. V. De Groot tadqigotlarida motivatsion omillar hamda o‘z-o'zini boshqarish strategiyala-
rining akademik natijalar bilan bog'ligligi asoslab berilgan . Mazkur qarashlar kasbiy tayyorgarlikni baholashda
motivatsion-gadriyatli komponentni alohida mezon sifatida ajratish zarurligini ko‘rsatadi.

P. R. Pintrich o‘z-o‘zini boshqgarib o‘rganishni magsadga yo‘naltirilgan faoliyat, motivatsiya, kognitiv strate-
giyalar va monitoring jarayonlarining o‘zaro alogadorligi sifatida izohlaydi ®l. Ushbu nazariy qarashlar individual
ta’lim sharoitida talabalarning nafaqat bilimlarini, balki o'z ta’lim faoliyatini boshgarish qobiliyatlarini ham rivoj-
lantirish zarurligini asoslaydi.

M. Puustinen va L. Pulkkinen tomonidan o‘z-o'zini boshgarib o‘rganishning turli modellari tahlil gilinib,
ularning umumiy jihatlari sifatida magsad qo'yish, monitoring, nazorat va refleksiya jarayonlari ko'rsatilgan ©.
Bu esa kasbiy tayyorgarlikni kompleks baholashda refleksiv-metakognitiv mezondan foydalanishning nazariy
asoslarini kuchaytiradi.

P. H. Winne va N. E. Perry 0'z-0'zini boshqarib o‘rganishni baholash masalasida ta’lim faoliyatining ichki
jarayonlarini diagnostika gilish muhimligini ta’kidlaydilar '%. Ularning yondashuvida o‘quv faoliyatini monitoring
gilish va o‘quv strategiyalarini boshqgarish talabaning ta’lim natijalarini belgilovchi muhim omillar sifatida garaladi.

T. Sitzmann va K. Ely tomonidan amalga oshirilgan meta-tahlil natijalari o‘z-o‘zini boshqarib o‘rganish
strategiyalarining ta’lim va kasbiy tayyorgarlik natijalari bilan bog'ligligini ko‘rsatadi '"l. Bu holat individual ta’lim
sharoitida talabalarning mustagqil faoliyati va o0‘z-o'zini boshgarish mexanizmlarini rivojlantirishning amaliy
ahamiyatini tasdiglaydi.

A. Vrugt va F. J. Oort tadqigotlarida metakognitsiya, magsadga yo‘nalganlik, o‘quv strategiyalari va aka-
demik natijalar o'rtasidagi bog'liglik tahlil gilingan '2. Mazkur tadgiqot natijalari refleksiv-metakognitiv faoliyat-
ning ta’lim samaradorligini ta’minlashdagi rolini ko‘rsatadi.

P. R. Pintrich tomonidan ishlab chigilgan konseptual yondashuvda motivatsiya va oz-o0‘zini boshqarib
o‘rganish jarayonlarini kompleks baholash zarurligi asoslangan !"*l. Mazkur yondashuv tadgiqotimizda kasbiy
tayyorgarlikning motivatsion va kognitiv komponentlarini integrallashgan holda o‘rganish uchun metodologik
asoslardan biri sifatida gabul qilindi.

Shunday qilib, mavjud ilmiy tadgiqotlar individual ta’lim, o‘z-o‘zini boshqarish, metakognitiv faoliyat va
tajribaga asoslangan o‘rganishning talabalar rivojlanishidagi ahamiyatini yetarlicha asoslagan. Biroq individual
ta’lim sharoitida talabalarni kasbiy faoliyatga tayyorlashga yo‘naltirilgan didaktik tizim samaradorligini moti-
vatsion-qadriyatli, kognitiv-operatsion, faoliyat-amaliy va refleksiv-metakognitiv mezonlarning integrallashgan
natijalari hamda matematik-statistik tahlil asosida kompleks baholash masalasi alohida tadgiqotni talab etadi.
Mazkur maqgolada aynan shu ilmiy-amaliy muammoni tajriba-sinov asosida o‘rganish va olingan natijalarning
statistik ishonchliligini Pirson x> mezoni orgali aniglashga e’tibor qaratiladi.

Tadqgigotning metodologik asosini individual ta’lim, shaxsga yo‘naltiriigan ta’lim, faoliyatga yo‘naltirilgan
yondashuy, tajribaviy o‘rganish, oz-o‘zini boshgarib o‘rganish va refleksiv-metakognitiv faoliyatning o‘zaro
integratsiyasi tashkil etdi. Tadgiqotda talabalarning kasbiy faoliyatga tayyorligini aniglash va ishlab chigilgan
didaktik tizimning samaradorligini baholash uchun pedagogik kuzatuv, anketa, suhbat, diagnostik topshiriglar,
0'z-0‘zini baholash, pedagogik vaziyatlarni tahlil gilish, giyosiy tahlil hamda matematik-statistik tahlil metod-
laridan foydalanildi. Pedagogik tajriba-sinov ishlari talabalarning individual ta’lim sharoitida kasbiy faoliyatga
tayyorligini rivojlantirishga qaratilgan didaktik tizimning samaradorligini amaliy jihatdan tekshirish magsadida
tashkil etildi. Tajriba-sinov jarayonida tadgigotning maqsad va vazifalaridan kelib chigib, tajriba va nazorat
guruhlari shakllantirildi hamda ularning boshlang‘ich va yakuniy natijalari o‘zaro giyoslandi. Tadgiqotda jami
851 nafar talaba respondent sifatida ishtirok etdi. Shundan 426 nafari tajriba guruhi, 425 nafari nazorat guruhi
tarkibiga kiritildi. Tajriba-sinov ishlari Andijon davlat pedagogika instituti, Namangan davlat pedagogika instituti,
Navoiy davlat universiteti hamda Fan va texnologiyalar universitetida amalga oshirildi.

Guruhlarni shakllantirishda respondentlarning ta’lim yo‘nalishi, boshlang‘ich tayyorgarlik darajasi hamda
oliy ta’lim muassasalari kesimidagi vakilligi hisobga olindi. Bu tajriba va nazorat guruhlarining dastlabki hola-
tini imkon gadar muvozanatli shakllantirish va yakuniy natijalarda kuzatilgan o‘zgarishlarni obyektiv giyoslash
imkonini berdi. Pedagogik tajriba-sinov ishlari aniglashtiruvchi, shakllantiruvchi va yakuniy bosqgichlarda tashkil
etildi.

Aniglashtiruvchi bosgichda talabalarning kasbiy faoliyatga tayyorlikning dastlabki darajasi aniglandi. Bunda
talabalarning motivatsion-qadriyatli, kognitiv-operatsion, faoliyat-amaliy hamda refleksiv-metakognitiv jihatlari
diagnostika qilindi. Olingan dastlabki natijalar tajriba va nazorat guruhlarining kasbiy tayyorgarlik darajasini
giyoslash uchun boshlang‘ich mezon vazifasini bajardi.

Shakllantiruvchi bosqgichda tadqigotimizning Il bobida ishlab chigilgan individual ta’lim sharoitida talabalarni
kasbiy faoliyatga tayyorlashning takomillashtirilgan didaktik tizimi amaliyotga tatbiq etildi. Ta’lim jarayonida indi-
vidual yondashuv, mustaqil ta’lim, interfaol metodlar, refleksiv topshiriglar, kasbiy vaziyatlarni tahlil gilish, indi-
vidual ta’lim trayektoriyasini tashkil etish hamda innovatsion ta’lim vositalaridan foydalanildi. Mazkur bosgichda
ishlab chiqilgan “Smartlesson.uz” elektron ta’lim platformasi va mustaqil ta’limni tashkil etish bo‘yicha uslubiy
yo‘rignoma talabalarning individual ta’lim faoliyatini qo‘llab-quvvatlovchi amaliy vositalar sifatida go‘llanildi. Ular
orqali talabalarning mustaqil ishlashi, o‘z-o'zini nazorat qilishi, refleksiv tahlil olib borishi va o‘quv natijalarini
monitoring gilishi uchun qo‘shimcha imkoniyatlar yaratildi.

Yakuniy bosgichda tajriba va nazorat guruhlarida gayta diagnostika o‘tkazilib, talabalarning kasbiy faoli-
yatga tayyorlik darajasidagi o'zgarishlar aniglandi. Dastlabki va yakuniy natijalar giyosiy tahlil gilinib, tayyorlik
darajalarining dinamikasi belgilandi. Talabalarning kasbiy faoliyatga tayyorlik darajasini baholashda motivat-
sion-gadriyatli, kognitiv-operatsion, faoliyat-amaliy hamda refleksiv-metakognitiv mezonlar asos qilib olindi.
Har bir mezon bo'yicha aniglangan ko‘rsatkichlar umumlashtirilib, talabalarning kasbiy tayyorgarligining yuqori,
o'rta va past darajalari belgilandi. Mazkur mezonlarning integrallashgan natijalari tajriba-sinov samarador-
ligini umumiy holda baholash imkonini berdi. Tajriba-sinovning yakuniy natijalarini matematik-statistik jihatdan
asoslash uchun Pirsonning x> mezoni go‘llanildi. Statistik tahlilda tajriba guruhi uchun n = 426, nazorat guruhi
uchun n = 425, baholash darajalari soni 3 ta, erkinlik darajasi df = 2, statistik ahamiyatlilik darajasi a = 0,05
qilib belgilandi. Mazkur parametrlar asosida kritik giymat x? kritik = 5,991 etib olindi. Hisoblash natijasida x>
hisoblangan = 15,25 giymat gayd etildi. Olingan natija: x* hisoblangan = 15,25 > x2 kritik = 5,991 ekanligini
ko‘rsatdi.

Demak, tajriba va nazorat guruhlarining yakuniy natijalari o‘rtasidagi farqg statistik jihatdan ahamiyatli bo‘lib,
tajriba guruhida kuzatilgan ijobiy o‘zgarishlarni tasodifiy farq sifatida baholash mumkin emas. Shunday qilib,
pedagogik tajriba-sinovning tashkil etilishi, mezonlar asosida olingan integrallashgan natijalar va matematik-
statistik hisob-kitoblar individual ta’lim sharoitida talabalarni kasbiy faoliyatga tayyorlashga yo‘naltirilgan tako-
millashtirilgan didaktik tizimning samaradorligini empirik hamda statistik jihatdan baholash imkonini berdi.

Pedagogik tajriba-sinov ishlarining dastlabki — aniglashtiruvchi bosqichida tajriba va nazorat guruhlarida
talabalarning kasbiy faoliyatga tayyorlik darajasi diagnostika gilindi. Baholash motivatsion-gadriyatli, kognitiv-
operatsion, faoliyat-amaliy hamda refleksiv-metakognitiv mezonlar bo‘yicha amalga oshirilib, mazkur mezonlar
natijalari integrallashgan holda umumlashtirildi. Aniglashtiruvchi bosgichda tajriba guruhida 426 nafar, nazorat
guruhida 425 nafar talaba ishtirok etdi. Olingan natijalar guruhlarning boshlang‘ich tayyorgarlik darajasi o‘zaro
yagin bo‘lganligini ko‘rsatdi.

1-jadval: Aniqlashtiruvchi bosgichda talabalarning kasbiy faoliyatga tayyorlik darajalari

m Tayyorlik darajasi Tajriba guruhi (n=426) Nazorat guruhi (n=425)

1 Yuqori 70 (16,4%) 69 (16,2%)
2 Ofta 214 (50,2%) 214 (50,4%)
3  Past 142 (33,4%) 142 (33,4%)

Jami 426 (100%) 425 (100%)

Jadval ma’lumotlaridan ko‘rinadiki, aniglashtiruvchi bosgichda tajriba guruhining 16,4 foizi, nazorat
guruhining 16,2 foizi yuqori darajadagi kasbiy tayyorgarlikka ega bo‘lgan. O‘rta darajadagi ko‘rsatkichlar mos
ravishda 50,2 va 50,4 foizni, past darajadagi ko‘rsatkichlar esa har ikkala guruhda 33,4 foizni tashkil etgan.
Mazkur natijalar tajriba va nazorat guruhlarining boshlang‘ich holati bir-biriga yaqin ekanligini ko‘rsatadi. Yuqori
darajadagi tayyorgarlik bo‘yicha farq atigi 0,2 foizni, o‘rta darajada 0,2 foizni tashkil etgan, past darajadagi
ko‘rsatkich esa teng bo‘lgan. Shu sababli keyingi shakllantiruvchi bosgichda tajriba guruhida kuzatilgan o‘zga-
rishlarni ishlab chigilgan didaktik tizim ta’siri bilan giyosiy baholash uchun yetarli boshlang‘ich sharoit mavjud
bo‘lgan. Shakllantiruvchi bosgichda tajriba guruhida individual ta’limga asoslangan takomillashtirilgan didaktik
tizim izchil ravishda joriy etildi. Ta’lim jarayonida talabalarning individual imkoniyatlari va ehtiyojlarini hisobga
olish, mustaqil ta’lim faoliyatini tashkil etish, refleksiv topshiriglardan foydalanish, kasbiy vaziyatlarni model-
lashtirish, interfaol metodlar hamda innovatsion ta’lim vositalaridan foydalanishga alohida e’tibor garatildi.

Shuningdek, “Smartlesson.uz” elektron ta’lim platformasi va mustaqil ta’limni tashkil etishga mo‘ljallangan
uslubiy yo‘rignoma talabalarning individual ta’lim faoliyatini go‘llab-quvvatlovchi vositalar sifatida qo‘llanildi.
Natijada talabalarning o'z ta’lim faoliyatini rejalashtirish, mustaqil topshiriglarni bajarish, o‘zlashtirish natijalarini
nazorat qilish va refleksiv baholash imkoniyatlari kengaytirildi. Pedagogik tajriba-sinovning yakuniy bosqichida
gayta diagnostika o‘tkazilib, tajriba va nazorat guruhlarining kasbiy faoliyatga tayyorlik darajasi qayta baholandi.

2-jadval: Pedagogik tajriba-sinov ishlarining yakuniy bosgqichida talabalarning kasbiy faoliyatga tayyorlik
darajalari

[ No | Tayyorlik darajasi Tajriba guruhi (n=426) Nazorat guruhi (n=425)

1 Yugori 133 (31,2%) 89 (20,9%)
2  Ofrta 226 (53,1%) 219 (51,5%)
3 Past 67 (15,7%) 117 (27,6%)

Jami 426 (100%) 425 (100%)

Yakuniy natijalar tajriba guruhida talabalarning kasbiy faoliyatga tayyorlik darajasida sezilarli ijobiy dina-
mika yuz berganligini ko‘rsatdi. Xususan, yuqori darajadagi talabalar ulushi tajriba guruhida 16,4 foizdan
31,2 foizgacha, ya'ni 14,8 foizga oshgan. Nazorat guruhida esa ushbu ko‘rsatkich 16,2 foizdan 20,9 foizgacha,
ya’ni 4,7 foizga oshgan. Past darajadagi talabalar ulushi tajriba guruhida 33,4 foizdan 15,7 foizgacha,
ya’ni 17,7 foizga kamaygan. Nazorat guruhida esa mazkur ko‘rsatkich 33,4 foizdan 27,6 foizgacha,
ya’ni 5,8 foizga kamaygan. Bu natijalar tajriba guruhida nafagat yuqori tayyorgarlik darajasiga ega talabalar
ulushi oshganini, balki dastlabki bosgichda past darajada bo‘lgan talabalarning sezilarli gismi yuqgoriroq tayyor-
garlik darajasiga ko‘tarilganini ko‘rsatadi.

O'rta darajadagi talabalar ulushi tajriba guruhida 50,2 foizdan 53,1 foizgacha, nazorat guruhida esa
50,4 foizdan 51,5 foizgacha o‘zgargan. Bunda tajriba guruhidagi o‘zgarishning mazmuni past darajadagi tala-
balar ulushining gisqarishi va yuqori darajadagi talabalar ulushining ortishi bilan birgalikda namoyon bo'‘ladi.
Tajriba va nazorat guruhlarining giyosiy tahlili.Aniglashtiruvchi va yakuniy bosqich natijalarini giyoslash indi-
vidual ta’'limga asoslangan didaktik tizimning tajriba guruhidagi natijalarga ijobiy ta’sir ko‘rsatganligini ko‘rsa-
tadi. (Qarang: 1-rasm.) Demak, tajriba guruhida yuqori darajadagi tayyorgarlikning o‘sishi nazorat guruhiga
garaganda ancha yuqori, past darajadagi tayyorgarlikning kamayishi esa sezilarli darajada katta bo‘lgan.

Talabalarning kasbiy faoliyatga tayyorlik darajalarining
aniqglashtiruvchi va yakuniy bosqichlar bo‘yicha dinamikasi (%)

% Tajriba guruhi (n=426) : Nazorat guruhi (n=425)
70 4
+2,9% +1,1%
60 - }
/ 53,1% : /'51 5%
50,2% : 50,4% '
50 4 !
40 | +14,8%

it 33,4% 33.,4% N 58%
30 -17,7% i +4,7% 27,6%
/"20,9%

20 16,4% 15,7% 16,2%
5 l | |» Q‘
0

Yugqori daraja O'rta daraja Past daraja i Yugqori daraja O'rta daraja Past daraja

 Aniglashtiruvchi bosqich - Yakuniy bosqich I = Aniqlashtiruvchi bosqich - Yakuniy bosqich
! (boshlang‘ich natija) (yakuniy natija) * (boshlang'‘ich natija) (yakuniy natija)

Izoh: Yashil rangdagi o'sish ko‘rsatkichlari ijobiy o‘zgarishni, gizil rangdagi ko'rsatkichlar esa kamayishni ifodalaydi.

1-rasm: Aniqlashtiruvchi va yakuniy bosqichlarda tajriba hamda nazorat guruhlarida talabalarning kasbiy
faoliyatga tayyorlik darajalari dinamikasi

Mazkur diagrammada tajriba va nazorat guruhlarining boshlang‘ich hamda yakuniy natijalari qiyosiy ko'ri-
nishda ifodalanadi. Diagramma tajriba guruhida yuqori darajadagi tayyorgarlikning o'sishi va past darajadagi
tayyorgarlikning gisqarishi nazorat guruhiga nisbatan ancha yaqqol ekanligini ko‘rsatadi. Matematik-statistik
tahlil. Kuzatilgan ijobiy dinamikaning statistik jihatdan ishonchliligini aniglash maqgsadida Pirsonning x?
mezonidan foydalanildi.

Tadqiqgotda:

nd =426, nO =425,

bo‘lib, baholash darajalari soni 3 ta, erkinlik darajasi esa:

df=(3-1)=2

ni tashkil etdi. Ahamiyatlilik darajasi a = 0,05 bo‘lganda, kritik giymat:

Xtk = 5,991

ga teng. Yakuniy bosgichda olingan kuzatilgan chastotalar — tajriba guruhida 133, 226, 67, nazorat guruhida 89,
219, 117 — asosida hisoblangan giymat:

thisoblangan = 15,25

ni tashkil etdi. Shunday qilib:

15,25 > 5,991.

Ho — tajriba va nazorat guruhlari o‘rtasida statistik jihatdan ahamiyatli farq mavjud emas, degan nolinchi

gipoteza. H, — tajriba va nazorat guruhlari o'rtasida statistik jihatdan ahamiyatli farg mavjud, degan mugqobil
gipoteza. Hisoblangan giymat x? hisoblangan = 15,25 kritik giymat x? kritik = 5,991 dan katta bo‘lganligi sababli
(15,25 > 5,991), H, rad etiladi va H; gabul qilinadi.

Xulosa
Bu tajriba va nazorat guruhlari o'rtasidagi fargning statistik jihatdan ahamiyatli ekanligini ko‘rsatadi. Olingan

statistik natija tajriba guruhida kuzatilgan ijobiy o‘zgarishlar tasodifiy xarakterga ega emasligini, balki individual
ta’lim sharoitida qo‘llanilgan didaktik tizim bilan bog‘ligligini ilmiy jihatdan asoslash imkonini beradi. Shu tariga,
pedagogik tajriba-sinov natijalari individual ta’lim asosida talabalarni kasbiy faoliyatga tayyorlashning samarali
pedagogik imkoniyatlarini tasdigladi.

